
Mae Grŵp Tai Cymunedol Cynon Taf yn falch o noddi’r canllawiau llywodraethu da hyn, a ddyfeisiwyd yn benodol ar gyfer Asiantaethau Gofal a Thrwsio. 
Rydym wedi darparu gwasanaethau gofal a thrwsio am gyfnod sylweddol ac maent yn opsiynau pwysig o fewn ein gwasanaethau tai ar gyfer pobl hŷn. 

Yn debyg i gymdeithasau tai, mae Asiantaethau Gofal a Thrwsio wedi aeddfedu dros amser gan dderbyn mwy o gyfrifoldeb am ddarparu gwasanaethau, archwilio ariannol a llywodraethu cadarn. Yn ei dro mae hynny wedi galluogi Care & Repair Cymru i ganolbwyntio ar ddatblygu gwasanaethau ar lefel strategol drwy Gymru. Bydd y canllawiau hyn yn werthfawr iawn i bob Asiantaeth, dim ots pa strwythur corfforaethol, wrth eu helpu i weithredu a dangos llywodraethu da.   
Antonia Forte

Dirprwy Brif Weithredwr

Grŵp Tai Cymunedol Cynon Taf

Cymdeithas Ddwiwydiannol a Darbodus gyda statws elusen 
Rhif cofrestredig 27363R

Llywodraethu Asiantaeth Gofal a Thrwsio
· Beth yw llywodraethu?

‘y systemau a’r prosesau sy’n llywio cyfeiriad, effeithiolrwydd, arolygaeth ac atebolrwydd cyffredinol corff’ 

Gyda gofynion newydd yn codi’n gyson, rhaid i Asiantaethau Gofal a Thrwsio wahaniaethu rhwng llywodraethu cadarn a gallu Byrddau i berfformio’n gorfforaethol. Yn ogystal â chanolbwyntio ar faterion strategol, rhaid i’r Byrddau reoli risgiau a chanolbwyntio ar fusnesau craidd Asiantaethau.

Seilir llywodraethu da ar egwyddorion cadarn ac mae’r ddogfen hon yn trafod y rhai a luniwyd ar gyfer Asiantaethau Gofal a Thrwsio. Paratowyd dogfennau tebyg gan sectorau eraill ac maent wedi profi’n ffynonellau defnyddiol
 iawn.
Yn achos Gofal a Thrwsio mae’r egwyddorion hyn yn gymwys iawn, o dderbyn y berthynas rhwng y Bwrdd a’r tîm staff, a byddant yn helpu i ddarparu gwasanaethau o’r safon uchaf. Bydd angen i’r Bwrdd ddangos fod ei Asiantaeth yn gweithredu’n unol â’r datganiad cenhadaeth wrth ddarparu gwasanaethau o safon uchel, parhau’n atebol i’r cyhoedd a rhanddeiliaid, a sicrhau bydd strwythur y Bwrdd yn ‘addas at y pwrpas’.
· Pwy sy’n llywodraethu?

Yng nghyd-destun cyrff gwirfoddol, y Bwrdd Rheoli neu Ymddiriedolwyr/Aelodau Bwrdd sy’n llywodraethu.

Aelodau’r Bwrdd yw’r bobl a etholir neu benodir gan gorff i wasanaethu ar ei gorff llywodraethol, y Bwrdd Rheoli, a chymryd penderfyniadau ar ran y corff. Aelodau’r Bwrdd sy’n gyfrifol yn y pen draw am lywio materion Asiantaeth a sicrhau y rheolir yn dda, gan ddarparu’r gwasanaethau y sefydlwyd yr Asiantaeth i’w darparu.
Y Bwrdd sy’n arolygu corff, gan sicrhau ei fod yn cyflawni ei genhadaeth ac amcanion, cynnal gwerthoedd, gweithredu’n gyfrifol a chywir, a pharhau’n ddichonadwy yn y dyfodol. Er mwyn gwneud hynny, rhaid i’r Bwrdd sefydlu a chynnal amryw systemau i reoli, monitro ac archwilio gweithgaredd y corff. Bydd y Bwrdd yn cymryd penderfyniadau ac yn addasu systemau fel bo angen. Wrth wneud hynny bydd y Bwrdd yn llywodraethu.  
· Pa mor bwysig yw llywodraethu?
Mae llywodraethu da yn allweddol i iechyd a 

llwyddiant corff ac felly’n uchel ar agenda’r 

sector cyhoeddus, preifat a gwirfoddol.  

Fel cyrff gwirfoddol yn gweithio er lles y cyhoedd, mae Asiantaethau Gofal a Thrwsio yn gynyddol atebol am eu gwaith a disgwylir iddynt ddangos llywodraethu da ar bob amser.

Mae llywodraethu’n cynnwys sawl agwedd o fusnes trefniadol. Gall fod yn anodd i aelodau’r Bwrdd wybod beth yn union sydd angen ar gyfer llywodraethu cyfrifol.  Bydd dulliau cynnal egwyddorion yn amrywio o Asiantaeth i Asiantaeth, ynghyd ag effeithiau ffactorau mewnol ac allanol, yn arbennig oherwydd amrywiaeth y strwythurau trefniadol a sgôp gwasanaethau lleol.   

Y gobaith yw bydd y ddogfen hon yn helpu aelodau Bwrdd wrth geisio arwain Asiantaethau tua’r nod o helpu pobl hŷn ac anabl i barhau’n annibynnol yn eu cartrefi eu hunain.  

· Crynodeb o hanes Gofal a Thrwsio
Crynhowyd hanes Gofal a Thrwsio yn y ddogfen hon er mwyn dangos sut mae llywodraethu wedi newid hyd yma, a darparu tystiolaeth o broses sy’n esblygu. 

Dechreuodd Gofal a Thrwsio gyda gweledigaeth dros 20 blynedd yn ôl – sef rhoi dewis i holl bobl hŷn 

Cymru barhau i fyw yn eu cartrefi 

eu hunain, pan fo’n ymarferol bosibl.

Ar bob amser mae Gofal a Thrwsio wedi ceisio darparu gwasanaeth yn canolbwyntio ar anghenion a phroblemau cleientau, nid gwaith trwsio neu adeiladu’n unig. Mae’r dull gweithredu holistaidd hwn wedi profi’n elfen allweddol o lwyddiant y mudiad. 

Datblygiad Gofal a Thrwsio ac Aros yn yr Unfan
Datblygodd gwasanaethau Gofal a Thrwsio mewn ymateb i’r ymwybyddiaeth o broblemau tai hunan berchnogion hŷn, a’r ffaith fod llawer o bobl hŷn yn byw mewn cartrefi llaith, afiach, anniogel ac weithiau’n beryglus
.  

Dechreuodd hanes Asiantaethau Gwella Cartrefi tua diwedd y 1970au. Arweiniodd pryder am amgylchiadau byw pobl hŷn at ymchwil cynnar i mewn i’w hanghenion tai. 

Datblygiadau yng Nghymru
Trefnwyd y fenter allweddol nesaf yn Ferndale yn y Rhondda. Yn 1979 bachwyd ar syniad creadigol i gyplysu anghenion gwaith trwsio a gwella cartrefi pobl hŷn gyda’r cyfle i gael cyllid drwy’r Rhaglen Cyfleoedd Ieuenctid (YOP). Fel rhan o’r Rhaglen
 roedd hyfforddeion ifanc yn gwneud gwaith ar gyfer pobl hŷn o dan arolygaeth pensaer a chrefftwr fel rhan o’u cynllun hyfforddiant.
Ar ôl y gwaith arloesol yma, daeth y Fenter Asiantaethau Cymorth (Assisted Agency Initiative), fyddai’n darparu cyllid i sefydlu wyth Asiantaeth Gofal a Thrwsio/Aros yn yr Unfan yng Nghymru. Yn 1985, ochr yn ochr â hynny gyda chyllid Cymorth Trefol, sefydlwyd Asiantaeth Gwella Cartrefi Cwm Cynon fel menter ar y cyd â Chyngor Bwrdeistref Sirol Cwm Cynon, Corff y Cymdeithasau Tai a Chymdeithas Tai Cynon Taf.  
Yn ogystal, roedd Gofal a Thrwsio Lloegr, drwy Swyddog Rhanbarthol Cymru, yn gyfrifol am ddatblygu’r projectau Cymreig newydd. Sefydlwyd swyddfa gyda chymorth Cymdeithas Tai Corlan. Yn 1987, gyda chyllid gan y Swyddfa Gymreig, sefydlodd Corlan ei Asiantaeth Gwella Cartrefi gyntaf yng Nghaerdydd. 
Drwy’r 1990au, tyfodd cyllid y llywodraeth yn sylweddol gan hwyluso datblygiad Asiantaethau a sefydlu rhai newydd. Erbyn 1993, roedd 10 Asiantaeth drwy Gymru, naw ohonynt o dan reolaeth cymdeithasau tai. Erbyn diwedd 1995, sefydlwyd 20 Asiantaeth.
Parhaodd fframwaith cyllid y llywodraeth tan 2003-04 pan gyhoeddodd Llywodraeth Cynulliad Cymru y byddai’n darparu ‘cyllid estynedig’ ar gyfer Asiantaethau Gofal a Thrwsio. Erbyn 2008/09 roedd yr adnoddau a ddarparwyd ar gyfer y mudiad wedi cynyddu i £4.5 miliwn y flwyddyn.
Ar ôl dechrau tawel, mae Gofal a Thrwsio wedi 

datblygu’n gorff mawr, gydag Asiantaeth yn 

darparu gwasanaeth yn 22 awdurdod lleol Cymru.  

· Safonau llywodraethu da
Defnyddiwyd y safonau allweddol dilynol wrth lunio’r ddogfen hon a gosod cyd-destun ar gyfer ei dehongli. Cydraddoldeb ac amrywiaeth yw sail pob un o’r safonau hyn. 
Datblygwyd y canllawiau ar gyfer aelodau Byrddau er mwyn esbonio’r sgiliau a gwybodaeth angenrheidiol i ddatblygu eu gwaith ac esbonio sut i lywodraethu’n dda ar draws Asiantaeth. 

Safon 1
Arweinyddiaeth y Bwrdd 






      


Dylid arwain pob Asiantaeth gan Fwrdd effeithiol er cyflawni 



amcanion, pennu’r 
cyfeiriad strategol a chynnal ei gwerthoedd.
Safon 2
Y Bwrdd yn llywodraethu






                      Dylai’r Bwrdd fod yn gyfrifol ac yn atebol am fonitro’r corff o ran perfformiad, cyllid a chyflawni’r holl rwymedigaethau.
Safon 3
Perfformiad y Bwrdd





          Dylai’r Bwrdd feddu ar gyfrifoldebau a swyddogaethau clir a threfnu ei hun er mwyn eu cyflawni’n effeithiol.

Safon 4
Adolygu’r Bwrdd






            O bryd i’w gilydd dylai’r Bwrdd adolygu effeithiolrwydd ei hun a’r Asiantaeth a chymryd y camau angenrheidiol i sicrhau bydd y ddau’n parhau i weithredu’n dda.
Safon 5
Dirprwyo gan y Bwrdd






             Dylai’r Bwrdd bennu swyddogaethau clir ar gyfer is-bwyllgorau, swyddogion, y prif swyddog, staff ac asiantau eraill a monitro eu perfformiad.  

Safon 6
Didwylledd y Bwrdd a’r aelodau




    Dylai’r Bwrdd a’r aelodau ddilyn y safonau moesegol uchaf a thrin unrhyw wrthdaro diddordebau’n effeithiol.  
Safon 7
Eglurder y Bwrdd 






         Dylai’r Bwrdd fod yn agored, ymatebol ac atebol i bawb, boed yn ddefnyddwyr, aelodau, partneriaid ac eraill gyda diddordeb yn ei waith.   

                     
Ar y cyd â’r safonau uchod, bydd yr isod yn hanfodol er llywodraethu da. 
Cywirdeb

Rhaid i aelodau’r Bwrdd ymrwymo i’r egwyddor 

o gywirdeb a chynnal dyletswyddau’n ddidwyll.  

Dylid gweithredu’n gwbl onest a didwyll yng nghyd-destun y Bwrdd. Yn ogystal, rhaid cynnal busnes a pherfformiad yn foesegol, cyfreithiol, doeth, effeithiol ac agored. Dylid cefnogi hynny gyda strategaeth reoli gadarn a dulliau adrodd grymus er cadarnhau’r safonau a systemau hynny, a’u bod yn gweithio’n fel y bwriadwyd. Safonau moesegol uchel yw conglfaen llywodraethu da, gan gynnal hyder ac ymddiriedaeth mewn Asiantaeth leol.

Dylid mabwysiadu safon gonestrwydd diamod wrth ddelio ag asedau’r Asiantaeth, gyda hynny’n nodwedd hanfodol o ymddygiad personol wrth ddelio â materion yn effeithio pobl hŷn, staff a rhanddeiliaid. Yn ogystal, rhaid trin yn gyfrinachol unrhyw wybodaeth o dderbynnir wrth fod yn aelod o’r Bwrdd.


Archwiliad  

Archwiliad yw un o’r egwyddorion pwysicaf 

a rhaid bod dealltwriaeth glir o sut i 

wneud hynny’n effeithiol o ran llywodraethu da.                              

Bydd aelodau am archwilio penderfyniadau gweithredol a sylwi’n adeiladol ar y penderfyniadau hynny neu ymyrryd â’r broses. Os bydd angen, dylai bod modd i aelodau herio pob honiad yn seiliedig ar ddefodau ac arferion y Bwrdd. Mae dyletswydd ar Ysgrifennydd y Cwmni, Cadeirydd y Bwrdd ac aelodau gweithredol i sicrhau y cyflwynir gwybodaeth addas ac effeithiol yn brydlon er mwyn cymryd penderfyniadau dilys. Fel arfer, bydd trefniadau i ddosbarthu dogfennau’r Bwrdd i aelodau o fewn amser penodol.
Yn achos y rhan helaeth o Fyrddau Rheoli, mae darpariaeth o fewn y rheolau i sefydlu is-bwyllgorau fydd yn gweithredu’n ôl llinellau awdurdod dirprwyedig. Mae penderfyniadau gan y Pwyllgor Gweithredol yn enghraifft o’r pwerau hynny. Felly, mae dyletswydd ar swyddogion y Bwrdd i sicrhau archwiliad a chymeradwyaeth o’r penderfyniadau hyn gan y Bwrdd llawn.  
Bydd datblygiadau polisïau’n galw am lunio rhai allweddol cyn eu gweithredu.  Gall hynny gymryd sawl ffordd, yn cynnwys cynigion a sylwadau ar bolisïau drafft ac archwilio perfformiad gwasanaethau a pholisïau.
Er sicrhau bydd gwasanaethau Asiantaethau’n bodloni cwsmeriaid ac yn darparu gwerth am yr arian, bydd angen adolygu’r holl swyddogaethau, monitro perfformiad a chynnal safonau, yn cynnwys monitro cynlluniau gweithredu er mwyn nodi llwyddiant.   

Yn ogystal, bydd rhaid datblygu dulliau archwilio cynhwysol, wrth weithio gyda rhanddeiliaid, partneriaid a’r cyhoedd. Dylai Byrddau weithio’n agored, gan wneud dulliau gweithredu’n glir i bawb. Dylid seilio archwiliad ar dystiolaeth, megis sicrhau yr ysgrifennir dogfennau’r Bwrdd yn glir ac mewn fformat dealladwy ee cyflwyno dogfennau cyllid gydag esboniadau a chanllawiau clir.  

Yn y cyd-destun hwnnw, bydd archwiliad yn cryfhau’r broses ddemocrataidd o wneud penderfyniadau, wrth wella ansawdd y trafodaethau.

Mae’n werth nodi hefyd fod archwiliad yn dangos dulliau gweithredu diduedd wrth roi blaenoriaeth i anghenion a dyheadau tai pobl hŷn yn hytrach na gwleidyddiaeth drefniadol, neu ddiddordebau personol ac adrannol.

Gwrthrychedd

Dylai aelodau Byrddau allu dangos eu barn, mynegi sylwadau a chyflwyno argymhellion yn ddiduedd, 

a gwneud dewisiadau ar sail haeddiant.  

Mae gwrthrychedd yn elfen bwysig o unrhyw asesiad neu archwiliad ee wrth bennu perfformiad a chymryd penderfyniadau allweddol. Rhaid i aelodau allu ystyried gwasanaethau, cyfrifon neu adroddiadau ar sail safonau moesegol addas. Dylai eu barnau, casgliadau ac argymhellion fod yn ddiduedd - a bod hynny’n gwbl amlwg. Bydd fframwaith polisi a gweithdrefnau cadarn yn hanfodol er cryfhau’r egwyddor o wrthrychedd.

Cynaladwyedd ariannol

Rhaid i aelodau’r Bwrdd dderbyn cyfrifoldeb yn y pen draw am gyfarwyddo  materion yr Asiantaeth leol, rheoli’r cyllid a sicrhau bydd yn gweithredu’n unol â’r rhesymau am ei sefydlu. Bydd angen cynnal safonau ariannol a pherfformiad gwasanaethau.

Yn ogystal, dylai’r Bwrdd gynnal ac adolygu systemau rheoli ariannol a mewnol, a monitro perfformiad, polisïau a gweithdrefnau. Er sicrhau llywodraethu da, yn benodol bydd rhaid darparu adroddiadau ariannol clir mewn fformat syml.
Dylai aelodau’r Bwrdd fod yn ymwybodol ar bob amser eu bod yn gyfrifol am arian cyhoeddus a bod y fath arian yn destun atebolrwydd arbennig. Mae hynny’n golygu fod sgôp y cyfrifoldeb yn ymestyn i gynnwys elfennau stiwardio, llywodraethu a rheoli perfformiad.
Rheoli risgiau
Dylid rheoli risgiau pob gweithgaredd gan yr Asiantaeth. Yng nghyd-destun meysydd busnes, cyllid a gwleidyddiaeth, bydd angen ymdrechu i gefnogi elfennau rheoleiddio gyda llywodraethu lleol effeithiol fel bod rhanddeiliaid a phartneriaid yn derbyn cyfrifoldeb am sicrhau bydd cyrff yn diwallu’r isod:

· cynaladwyedd ariannol

· rheoli risgiau

· cynnal fframwaith polisi

· dilyn amcanion. 
Diddordebau rhanddeiliaid
Dylai pob Asiantaeth nodi pob corff gyda diddordeb dilys yn ei gwaith (rhanddeiliaid) a sicrhau bydd strategaeth i gyfathrebu’n rheolaidd ac effeithiol gyda nhw am waith yr Asiantaeth. 

Yn gryno, dylai’r Bwrdd sicrhau fod dealltwriaeth glir gan yr Asiantaeth a’r rhanddeiliaid o rôl y Bwrdd ac amcanion a gwerthoedd yr Asiantaeth. Yn y cyd-destun hwnnw, dylai’r Bwrdd fod yn agored ac yn atebol i randdeiliaid am ei waith ei hun, llywodraethu’r Asiantaeth a’i adolygiadau strategol.
Cyfrifoldeb corfforaethol  

Dylid arwain a rheoli pob Asiantaeth gan Fwrdd effeithiol 

fydd ar y cyd yn sicrhau gwireddu amcanion, 
pennu’r cyfeiriad strategol a chynnal ei gwerthoedd.

Fel Bwrdd, dylai’r aelodau fod yn gyfrifol am herio ac archwilio perfformiad yr Asiantaeth, ei rheolaeth ariannol a chydymffurfiad â dyletswyddau.

Rôl y Bwrdd

Dylai’r Bwrdd lunio datganiad o’i rolau strategol ac arweinyddiaeth, ac o’r swyddogaethau allweddol na ellir eu dirprwyo.   

Dylent gynnwys yr isod o leiaf:

· sicrhau cydymffurfiaeth ag amcanion, dibenion a gwerthoedd y corff a’r ddogfen lywodraethu
· pennu neu gymeradwyo polisïau, cynlluniau a chyllidebau er cyrraedd yr amcanion hynny a monitro perfformiad yn eu herbyn
· cynnal rheolaeth a chadernid ariannol, a pherfformiad da gan yr Asiantaeth
· sicrhau bydd yr Asiantaeth yn dilyn yr holl ddeddfwriaeth gymwys, a rheoliadau ac anghenion ei awdurdodau rheoli
· delio â phenodi, rheoli a chefnogi prif swyddog yr Asiantaeth
· pennu a chynnal fframwaith dirprwyo a rheolaeth fewnol
· cytuno neu ddilysu pob polisi a phenderfyniad ar faterion a allai greu risgiau sylweddol i’r Asiantaeth, yn ariannol neu fel arall
· pob aelod Bwrdd i weithredu’n bersonol ac nid fel cynrychiolydd grŵp neu gorff, dim ots sut yr enwebwyd, etholwyd neu dewiswyd yn aelod
· rhaid i aelodau’r Bwrdd sicrhau byddant yn parhau’n annibynnol a ddim yn dod o dan reolaeth unrhyw gorff neu unigolyn allanol
· mae dyletswydd ar aelodau’r Bwrdd ar bob amser i weithredu’n rhesymol er lles yr Asiantaeth a’r bobl neu aelodau fydd yn elwa o waith yr Asiantaeth nawr ac yn y dyfodol.

Yn ogystal, o dan y gyfraith mae aelodau’r Bwrdd yn gyfrifol ar y cyd am waith a phenderfyniadau’r Bwrdd ac yn meddu ar statws cyfartal fel Aelodau.

Sgiliau’r Bwrdd

 Dylai aelodau’r Bwrdd feddu ar amrediad sgiliau,

profiad a gwybodaeth eang er mwyn rhedeg Asiantaeth yn effeithiol.
Dylai aelodau’r Bwrdd ar y cyd ddarparu cymysgedd o sgiliau, profiad, nodweddion a gwybodaeth addas i anghenion yr Asiantaeth a’i chleientau er mwyn galluogi’r Asiantaeth i ymateb i’r heriau a chyfleoedd bydd yn wynebu.   

Dylid asesu’r sgiliau hynny yn unol â rolau a chyfrifoldebau’r Bwrdd a’u crynhoi ar ffurf grŵp aelodau amrywiol, gan adlewyrchu’r cymunedau a’r aelodaeth bydd yn gwasanaethu.  

Datblygu & cefnogi

Dylai aelodau’r Bwrdd sicrhau byddant yn derbyn 

cymorth sefydlu a hyfforddiant, a chefnogaeth barhaus 

i’w galluogi i gyflawni eu dyletswyddau.   

Dylai’r Bwrdd ddilyn strategaeth i gefnogi a datblygu pob aelod er mwyn galluogi’r aelodau i ddiweddaru’r wybodaeth a sgiliau angenrheidiol i gynnal y rôl.
Yn gryno, yn dibynnu ar faint a natur yr Asiantaeth, dylai profiad yr aelodau gynnwys y meysydd dilynol:

· arweinyddiaeth strategol effeithiol a chydweithio fel tîm

· llywodraethu, cyllid, busnes a rheoli cyffredinol

· adnoddau dynol ac amrywiaeth

· amgylchedd gweithredu a’r risgiau wynebu’r Asiantaeth 

· gwybodaeth benodol arall, megis codi arian, iechyd, gwasanaethau cymdeithasol, eiddo neu gyfreithiol.

Cyfeiriad strategol
Cyfrifoldeb y prif swyddog yw gwahaniaethu’n glir rhwng cyfrifoldebau’r Bwrdd a’r tîm staff. Dylai ddarparu cysylltiad effeithiol rhwng y Bwrdd a’r staff, gan hysbysu a gweithredu penderfyniadau strategol y Bwrdd. Yn y cyd-destun hwnnw, dylai’r Bwrdd gyfarfod yn rheolaidd er mwyn sicrhau bydd ei waith yn canolbwyntio ar ei rôl strategol.  
Gwahaniaethau rhwng gweithredu a strategaeth
Dylai aelodau’r Bwrdd ganolbwyntio ar gyfeiriad strategol yr 

yr Asiantaeth ac osgoi dod yn rhan o benderfyniadau 

a materion gweithredol beunyddiol.  

Pan fydd angen i Aelodau fod yn rhan o faterion gweithredol, dylent gadw eu rolau strategol a gweithredol ar wahân.   
Cyfrifoldebau’r Bwrdd
Yn gryno, bydd cyfrifoldeb am lywodraethu da’n golygu bydd y Bwrdd yn:
· egluro cyfrifoldebau am ddarparu gwasanaethau cymorth
· trefnu strwythur ble bydd yr Asiantaeth yn derbyn cymorth i reoli’n effeithiol
· cytuno manylion y gwasanaethau i’w darparu
· cyfrifol am gyllid a chydymffurfiaeth, yn cynnwys yswiriant digonol
· sicrhau bydd yr Asiantaeth yn dilyn deddfwriaeth adnoddau dynol, yn cynnwys iechyd a diogelwch
· cyfrifol am bob mater cyfreithiol yn effeithio’r Asiantaeth
· cyfrifol am bob mater yn effeithio swyddfeydd yr Asiantaeth.

Bydd y Bwrdd yn cynnig cyngor a chymorth gwrthrychol, amserol a pherthnasol i’r Asiantaeth er mwyn sicrhau cywirdeb ym mhob gweithgaredd.

Bydd yr Asiantaeth yn defnyddio’r cymorth a ddarperir mewn modd addas ac effeithiol ar bob amser er mwyn dilyn y polisïau, gweithdrefnau a threfniadau pwrcasu a gymeradwywyd gan y Bwrdd. Bydd hefyd angen nodi os a ble byddant yn gwrthdaro â chyfrifoldebau’r Asiantaeth i randdeiliaid, yn cynnwys Care & Repair Cymru, Llywodraeth y Cynulliad a’r awdurdod lleol.
Rhaid i aelodau’r Bwrdd drin yr holl wybodaeth byddant yn derbyn yn gyfrinachol, gan ddilyn eu cyfrifoldebau o dan Ddeddf Diogelu Data 1998.
Bydd y Bwrdd yn cyfarfod yn rheolaidd, o leiaf bob chwarter, ac yn canolbwyntio ar faterion gweithredol a rheoli cysylltiadau gwaith gyda rhanddeiliaid lleol allweddol. 


Y Pwyllgor Gweithredol a’r Bwrdd 

Gall y Bwrdd benodi swyddogion anrhydeddus i sefydlu pwyllgor gweithredol. Gall yr aelodau hynny fod y cadeirydd, is-gadeirydd, trysorydd ac o leiaf un aelod arall o’r Bwrdd. Rhaid diffinio dyletswyddau a chyfrifoldebau pwyllgor gweithredol yn glir, gan gynnwys fel arfer y gallu i weithredu ar faterion wedi’u dirprwyo gan y Bwrdd a/neu pan na fydd yn addas aros i ystyried y mater yn y cyfarfod Bwrdd nesaf, neu drefnu cyfarfod arbennig.   
Os na fydd yn bosibl sefydlu pwyllgor gweithredol, gellir awdurdodi’r cadeirydd i gymryd penderfyniadau rhwng cyfarfodydd. Rhaid cadarnhau pob penderfyniad gan y cadeirydd a’r pwyllgor gweithredol gan y Bwrdd yn y cyfarfod dilynol.
Dylai’r Bwrdd nodi swyddogaethau’r pwyllgor gweithredol a’i swyddogion ar sail awdurdod dirprwyedig clir a monitro ei berfformiad. Rhaid gosod amodau clir ar unrhyw awdurdod dirprwyedig a roir i’r pwyllgor gweithredol mewn perthynas â materion cyllid ac eraill. 
Adolygu, adnewyddu a recriwtio i’r Bwrdd
Un o brif egwyddorion gweithredu Bwrdd fydd cynnal adolygiadau strategol cyfnodol o effeithiolrwydd, cryfderau a gwendidau ei hun a’r Asiantaeth, a chymryd unrhyw gamau angenrheidiol i sicrhau bydd y ddau’n parhau i weithio’n dda.
Bydd yn bwysig cynnal asesiad sgiliau blynyddol o aelodau’r Bwrdd er mwyn sicrhau byddant yn meddu ar yr amrediad sgiliau, profiad a gwybodaeth angenrheidiol i redeg yr Asiantaeth yn effeithiol.   

Yn ogystal, dylai’r Bwrdd lunio strategaeth i adnewyddu ei hun a recriwtio aelodau newydd. Dylai’r drefn recriwtio fod yn agored a chanolbwyntio ar greu Bwrdd amrywiol ac effeithiol.  
Ffactorau allanol
Bydd rhai ffactorau allanol yn effeithio pob Asiantaeth 
Gofal a Thrwsio tra bydd eraill yn fwy lleol. Mae’r adran hon 

yn trafod y ffactorau allanol hynny fydd yn effeithio pob Asiantaeth.

Rhaid i Asiantaethau Gofal a Thrwsio fodloni cyfres gymhleth o amcanion gwleidyddol, economaidd a chymdeithasol, felly maent yn destun nifer o gyfyngiadau a dylanwadau allanol. Maent yn cynnwys bod yn atebol i amryw randdeiliaid ac ystyried pobl hŷn a chyllidwyr, tra’n rheoli materion yr Asiantaeth yn unol ag ethos Gofal a Thrwsio.  
Seiliwyd yr ethos ar gyfres o werthoedd penodol a chywirdeb a phriodoldeb moesegol, yn benodol wrth drin arian cyhoeddus. Mae cyfres o gyfrifoldebau ehangach ar gyfer adrodd ar weithgareddau Asiantaeth, sy’n cynnwys datganiadau ariannol, darparu ‘gwerth am yr arian’ a materion o ddiddordeb cyffredinol.  

Llywodraeth Cynulliad Cymru 

Bydd Asiantaethau Gofal a Thrwsio a Care & Repair Cymru yn derbyn arian sylweddol gan Lywodraeth y Cynulliad ac maent yn atebol i’r Cynulliad am y gwasanaethau byddant yn darparu ac am ddefnyddio arian cyhoeddus yn effeithiol ac economaidd.   
Mae Llywodraeth y Cynulliad yn cefnogi Gofal a Thrwsio wrth roi cyllid i ddarparu gwasanaeth craidd ar gyfer pobl hŷn Cymru. Mae hefyd yn cyllido’r Rhaglen Addasiadau Brys, sydd wedi profi’n ddolen gymorth bwysig wrth helpu pobl hŷn i fynd adref o’r ysbyty.

Rhaid i’r Bwrdd sicrhau y dilynir telerau ac amodau grantiau Llywodraeth y Cynulliad, oherwydd mae’r Llywodraeth yn ‘cadw’r hawl ar unrhyw amser i adennill y grant, yn rhannol neu’n llawn, i’r graddau na ddefnyddir at y dibenion cymeradwyedig neu os cam-reolir yr Asiantaeth neu profir i fod yn aneffeithiol’.

I’r perwyl hynny, rhaid darparu tystiolaeth o lefelau llywodraethu uchel gan bob Asiantaeth Gofal a Thrwsio fydd yn dangos rheolaeth effeithiol o arian cyhoeddus.   

Mae Llywodraeth y Cynulliad wedi cefnogi Gofal a Thrwsio wrth barhau i fuddsoddi yn y mudiad. Felly, mae dyletswydd ar aelodau’r Bwrdd i sicrhau y gwneir y defnydd gorau o adnoddau cyhoeddus.   
Wrth ystyried argymhellion i wella perfformiad Asiantaeth, rhaid i’r Bwrdd hefyd ystyried ymarferoldeb a photensial oblygiadau cyllid yr argymhellion hynny. Rhaid i bopeth fod yn destun prawf atebolrwydd ac archwiliad.
Care & Repair Cymru

Care & Repair Cymru yw corff cenedlaethol Asiantaethau Gofal a Thrwsio sy’n gweithio i sicrhau bydd pob person hŷn yn cael cartref diogel ac addas ar gyfer ei anghenion. Bydd yn gwneud hynny wrth wrando ar anghenion a dymuniadau pobl hŷn drwy’r wlad a throsglwyddo’r wybodaeth honno i lunwyr polisïau Llywodraeth y Cynulliad.  
Fel y corff cenedlaethol, bydd Care & Repair Cymru yn datblygu, cefnogi a gwerthuso gwaith Asiantaethau Gofal a Thrwsio drwy’r wlad. Mae’n cynghori Llywodraeth y Cynulliad ar ddyrannu cyllid a materion perfformiad, ar sail proses adolygu chwarterol a blynyddol.  
Trosglwyddir argymhellion gan Care & Repair Cymru a gymeradwyir gan ei bwyllgor perfformiad a chyllid i Lywodraeth y Cynulliad. Yma eto, mae llywodraethu da’n hanfodol os am gynnal proses effeithiol.  
Llofnodwyd concordat rhwng Care & Repair Cymru a phob Asiantaeth mewn cysylltiad â phob gwasanaeth a ariannir yn llwyr neu’n rhannol gan Lywodraeth y Cynulliad
. O ganlyniad, rhaid i aelodau’r Bwrdd sicrhau y cyflwynir ceisiadau cyllid, ynghyd â’r wybodaeth ategol angenrheidiol, erbyn y dyddiadau cymwys.   

Pan yn bresennol, bydd swyddogion Care & Repair Cymru yn gweithredu fel sylwedyddion ar fyrddau Asiantaethau. Maent yn gyfrifol am sicrhau y rheolir arian cyhoeddus yn effeithiol ac am fonitro perfformiad, ethos, gweledigaeth a safonau’r gwasanaeth a ddarperir.   

Pwyllgor Cynllunio Busnes Strategol
Prif swyddogaeth y pwyllgor cynllunio busnes 

strategol yw cynnal adolygiad llawn o anghenion  

tai pobl hŷn yn y sir …
 

Gwahoddir aelodau i ymuno â’r pwyllgor fel cynrychiolwyr partneriaid strategol allweddol o fewn pob sir. Bydd y pwyllgor yn cysylltu’n uniongyrchol â chorff corfforaethol yr Asiantaeth er sicrhau protocolau gwaith effeithiol. Un o amodau’r cyllid estynedig gan Lywodraeth y Cynulliad oedd sefydlu pwyllgor cynllunio busnes strategol o fewn pob sir, gan sicrhau rhyngwyneb cryf â llywodraeth leol a chanolog.

Bydd arbenigedd strategol pob cynrychiolydd yn hanfodol i gynllunio datblygiad Asiantaeth er sicrhau bydd yn cefnogi ac ategu strategaethau cenedlaethol a lleol. O fewn y fath fframwaith strategol, bydd y pwyllgor yn pennu cenhadaeth a diben Asiantaeth ac yn eu hadolygu bob blwyddyn.   
Y Bwrdd Rheoli sy’n gyffredinol gyfrifol am lywodraethu’r Asiantaeth. Fodd bynnag, os am wneud hynny’n effeithiol rhaid cael cysylltiad cryf â’r pwyllgor cynllunio busnes strategol.  
· Ffactorau mewnol
Bydd ffactorau mewnol yn effeithiol llywodraethu’n amrywio o  Asiantaeth i Asiantaeth ac, yn bennaf, 

yn dibynnu ar drefniadau rheoli’r Asiantaeth.

Strwythur a Rheolaeth Asiantaeth
Rheolir Asiantaethau Gofal a Thrwsio mewn nifer o ffyrdd gwahanol, pob un ohonynt yn cynnig amryw fuddion, ond bydd hynny hefyd yn golygu eu bod yn wynebu heriau gwahanol. Bydd strwythur a rheolaeth Asiantaeth yn dylanwadu ar ddull llywodraethu’r Asiantaeth.   
Nid yw Care & Repair Cymru wedi pennu model gymeradwyedig ar gyfer Asiantaeth a bydd yn ceisio cefnogi pob Gofal a Thrwsio sirol o fewn ei strwythur perthnasol, gan sicrhau fod y trefniadau llywodraethu’n ddilys.  
· Asiantaeth o dan reolaeth ac mewn swyddfeydd cymdeithas tai 
Rheolir nifer o Asiantaethau gan gymdeithasau tai, sydd hefyd yn darparu cymorth rheoli, yn uniongyrchol neu anuniongyrchol. Dyma’r corff cyflogi gyda’r cyfrifoldeb rheoli ffurfiol.   

Felly, bydd gwerthoedd corfforaethol yn dylanwadu ar drefn lywodraethu Asiantaeth. Ac er bydd y corff hwnnw’n darparu cymorth a chefnogaeth ariannol, bydd dal rhaid i’r bwrdd corfforaethol sicrhau archwiliad effeithiol o gyllid a pherfformiad, cyflawni amodau’r datganiad cenhadaeth. Mewn rhai achosion, bydd pwyllgor ymgynghorol neu’r pwyllgor cynllunio busnes strategol yn darparu’r rôl honno.
· Asiantaeth yn is-gwmni cymdeithas tai 

O dan y drefn hon, gellir sefydlu Asiantaeth gan gymdeithas tai fel adran fewnol neu is-gwmni o’r corff. Mae’n hwyluso cefnogi Asiantaeth tra bydd yn symud tuag at fod yn gorff annibynnol yn gallu ymateb i anghenion y gymuned.

O dan yr amgylchiadau hyn, yn aml bydd cymdeithasau tai na fydd yn rheoli Asiantaeth yn uniongyrchol yn darparu buddion eraill megis swyddfeydd, neu swyddogion technegol/gweinyddol ar secondiad.

Ar hyn o bryd mae dwy drefn yn bodoli:

i. Asiantaeth yn IPS (cymdeithas ddiwydiannol a darbodus) ac is-gwmni o gymdeithas tai

ii. Asiantaeth yn is-gwmni o gymdeithas tai ac yn elusen gofrestredig
Fel cyrff annibynnol, bydd Asiantaethau sy’n is-gwmnïau cymdeithasau tai yn sefydlu Byrddau Rheoli eu hunain ond bydd rhai cyfrifoldebau corfforaethol i’r rhiant gorff.   
Yn ogystal, gellir cofrestru Asiantaethau sy’n is-gwmnïau fel landlordiaid cymdeithasol cofrestredig gyda Llywodraeth y Cynulliad, fydd yn golygu nifer o gyfrifoldebau i’r Llywodraeth ar wahân i’r rhai fel Asiantaeth Gofal a Thrwsio.  Fodd bynnag, yn dilyn newidiadau i’r rheolau gan Lywodraeth y Cynulliad bellach nid yw hynny’n ofynnol o is-gwmnïau ac felly mae rhai Asiantaethau Gofal a Thrwsio wedi dadgofrestru er mwyn symleiddio’r trefniadau adrodd nôl.  
Yn ogystal, cymhellir Asiantaethau i fabwysiadu’r arferion gorau wrth weithredu strategaethau effeithiol a chynnal buddion cymunedau er sicrhau y cyflawnir amodau datganiad cenhadaeth yr Asiantaeth.
· Nodyn penodol ar elusennau cofrestredig
Sefydlwyd rhai is-gwmnïau cymdeithasau tai fel elusennau ac o ganlyniad rhaid eu cofrestru gyda’r Comisiwn Elusennau. Yn ôl Deddf Elusennau 2006, rhaid iddynt ddilyn amodau’r gyfraith elusennau.
Yma eto, dylid nodi fod amodau Deddf Elusennau 2006 yn dal i gael eu cyflwyno. Yn benodol, adolygiad o’r cyrff hynny nad ydynt yn destun rheolau elusennol ar hyn o bryd, ond a allai orfod cofrestru yn y dyfodol. Bydd hynny’n golygu mwy o archwiliad cyhoeddus, a phob elusen gydag incwm blynyddol dros £500,000 yn destun SORP (Charities Statement of Recommended Practice).  
Ar hyn o bryd, nid oes raid i Asiantaethau IPS gofrestru gyda’r Comisiwn Elusennau, hyd yn oed rhai sy’n dilyn rheolau elusennol. Fodd bynnag, nodir cymdeithasau diwydiannol a darbodus yn benodol yng nghynllun strategol y   Comisiwn Elusennau ac mae’n debyg bydd rhaid i Asiantaethau Gofal a Thrwsio gofrestru fel elusennau yn y dyfodol. Ni wneir y penderfyniad terfynol am dipyn o amser ond bydd Care & Repair Cymru yn hysbysu Asiantaethau o’r datblygiadau.
Beth sy’n bwysig nodi fan hyn yw bod llywodraethu yma eto’n fater allweddol i elusennau cofrestredig, a’r cyfrifoldebau’n drymach oherwydd yr angen i gyhoeddi cyfrifon cyhoeddus. Bydd angen darparu mwy o fanylion ac asesu risgiau’n ofalus, elfennau a bwysleisir gan Ddeddf 2006.   
· Asiantaethau annibynnol
Mae ymateb i ddatblygiad gwasanaethau  

ac effaith cyllid estynedig Llywodraeth y Cynulliad 

wedi rhoi cyfle i rai Asiantaethau fynd yn annibynnol.  

Yn yr achos hwn, bydd Asiantaeth yn rheoli ei materion lleol gyda chymorth Care & Repair Cymru ac o dan reolaeth uniongyrchol Bwrdd Rheoli. Bryd hynny, bydd yn bwysig buddsoddi mewn strwythurau rheoli, yn benodol drwy’r prif swyddog a’r Bwrdd. Yma eto, bydd rhaid archwilio gwasanaethau Asiantaeth yn effeithiol a sicrhau bydd yn cyflawni’r datganiad cenhadaeth.   

Cofrestrir pob Asiantaeth annibynnol gyda’r Awdurdod Gwasanaethau Ariannol fel cymdeithasau diwydiannol a darbodus, ond ni fyddant yn destun rheoleiddiad gan y corff hwnnw. Cofrestrwyd rhai is-gwmnïau annibynnol gyda’r Comisiwn Elusennau ac, er nad oes rhai ar hyn o bryd, gallai Asiantaethau annibynnol sefydlu eu hunain fel elusennau cofrestredig.
Yng Nghymru ar hyn o bryd sefydlir Asiantaethau annibynnol fel cymdeithasau diwydiannol a darbodus gyda rheolau elusennol, gan eu cofrestru gyda’r Awdurdod Gwasanaethau Ariannol. Fodd bynnag, maent hefyd yn gallu sefydlu eu hunain fel elusennau cofrestredig.
Rheolir Asiantaethau annibynnol gan Fwrdd Rheoli gyda chyfrifoldeb cyfreithiol am reoli’r Asiantaeth a chyflogi’r staff. Mae deddfwriaeth cymdeithasau diwydiannol a darbodus yn rheoli strwythur cyfreithiol Asiantaeth a rheolau’r Gymdeithas yn pennu pwy sy’n gallu bod yn gyfranddaliwr a’r rhai gyda hawl i bleidleisio mewn cyfarfod cyffredinol blynyddol ac ethol rhai neu holl aelodau’r Bwrdd.   

Un o’r heriau sy’n wynebu Asiantaeth o’r fath yw sicrhau bydd sgiliau digonol o fewn y Bwrdd ac asesu, adolygu ac adnewyddu’r rheiny. Er enghraifft, bydd Asiantaeth annibynnol yn dal angen sgiliau ariannol, cyfreithiol, personél a marchnata, heb gymorth cyrff mwy. Bydd prynu adnoddau o’r tu allan yn galw am wahodd tendrau ac yn destun archwiliad manwl.
Prif fantais y strwythur hwn yw’r ffaith fod y Bwrdd yn rheoli’r amcanion yn uniongyrchol a bydd hynny’n helpu i greu delwedd leol ar gyfer Asiantaeth. Fodd bynnag, daw cyfrifoldebau penodol gydag annibyniaeth, yn arbennig yn absenoldeb cymorth ariannol, adnoddau dynol a chorfforaethol gan gorff mwy.
Ffactorau allanol a mewnol sy’n gallu effeithio egwyddorion llywodraethu  

Mae rhai Asiantaethau wedi newid i statws annibynnol yn hytrach na bod o dan reolaeth cymdeithas tai ee Asiantaeth Sir Penybont. Mae hynny’n golygu nad yw bellach yn gallu dibynnu ar gymorth adrannau personél a chyllid corff mawr.  
Fodd bynnag, fel Asiantaethau annibynnol, nid oes unrhyw fygythiad i’w hamcanion strategol gan ofynion corff corfforaethol. 

Wedi dweud hynny, o dan yr arferion gorau byddai Asiantaeth annibynnol angen fframweithiau cadarn ym meysydd cyfrifon a llywodraethu. Gellid sefydlu is-bwyllgor archwilio annibynnol i gyflawni’r swyddogaeth hon.   
Ar y llaw arall, bydd Asiantaethau o dan reolaeth corff arall yn gallu elwa o rannu costau a chymorth gwasanaethau cyllid a gweinyddu ac ati, ynghyd â’r adnoddau cyfathrebu da sy’n nodweddiadol o’r model hwn.  

Un enghraifft o elusen gofrestredig yn is-gwmni landlord cymdeithasol cofrestredig yw Gofal a Thrwsio Gwynedd. Yma, mae’r Asiantaeth yn gallu cynnig am lifoedd cyllid na fyddai’n agored i’r Asiantaeth fel arall ac yn gallu diffinio’i hannibyniaeth a’i chysylltiad â’r awdurdod lleol yn gliriach. Fodd bynnag, rhaid i elusennau gynnal gweithgareddau o fewn eu hamcanion penodol a rhaid i’r Ymddiriedolwyr gymryd penderfyniadau’n unol â’u dyletswydd gofal a’r angen i weithredu yn ôl amodau Deddf Ymddiriedolwyr 2000.
Mae sefyllfa unigryw yn Rhondda Cynon Taf ble mae’r Grŵp Tai Cymunedol yn llywodraethu’r Asiantaeth. Mae’r model wedi cadw Bwrdd yr Asiantaeth, sy’n cyfarfod yn syth ar ôl Bwrdd y rhiant grŵp ac yn cynnwys pwyllgor archwilio’r grŵp er bodloni gofynion archwilio mewnol. Bydd yn ymgorffori pob penderfyniad corfforaethol fewn y drefn hon.
Ehangwyd y pwyllgor cynllunio busnes strategol wrth gynnwys aelodau Bwrdd Gofal a Thrwsio gan sefydlu pwyllgor strategaeth, perfformiad a gwerthuso. Mae’r pwyllgor yn cyfuno cyfrifoldebau cyllid Llywodraeth y Cynulliad gyda’r cyfrifoldebau am fonitro’r cytundeb lefelau gwasanaeth rhwng yr Asiantaeth a’r rhiant gorff. 
Casgliadau
Mae swyddogaeth llywodraethu’n hanfodol er mwyn diogelu arian cyhoeddus, cynnal cyllid rhanddeiliaid a rheoli risgiau’r busnes. Felly, dim ots pa fodel corfforaethol a fabwysiadir gan Asiantaeth Gofal a Thrwsio, bydd trefniadau llywodraethu da ac effeithiol yn hanfodol bwysig. 

Yn ddiweddar mae effaith digwyddiadau o fewn cymdeithas yn gyffredinol wedi lledu ymhell. Os yn ystyried yr effeithiau difrifol ar sefydliadau bancio ac ariannol, sefyllfa anodd cyrff preifat a statudol sydd wedi buddsoddi’n annoeth, a’r ffocws ar drefniadau ariannu tynn a diogel o’r herwydd, mae’n amlwg bydd llywodraethu’n elfen bwysig iawn yn nhermau diogelwch corfforaethol. 

Fel y dengys y ddogfen hon, dim ots pa drefniadau llywodraethu a fabwysiadir, mae’r rolau a chyfrifoldebau’n parhau'n debyg ond gall yr heriau a’r dulliau o gyrraedd yr amcanion wahaniaethu.
Erbyn hyn mae gwasanaethau Gofal a Thrwsio yn derbyn dros £4.5 miliwn o gyllid craidd, ynghyd â £2.1 miliwn gan Lywodraeth y Cynulliad ar gyfer y rhaglen addasiadau brys a symiau cyfatebol gan bartneriaid statudol lleol a chymdeithasau tai drwy’r wlad.   

Bydd y canllawiau llywodraethu hyn yn helpu’r aelodau Bwrdd gwirfoddol sy’n llywodraethu gwasanaethau Asiantaethau Gofal a Thrwsio i wneud dadansoddiadau SWOT er sicrhau byddwn ni fel mudiad yn derbyn ein cyfrifoldebau i ddiogelu arian cyhoeddus yn ofalus.  
Dim ots pa strwythur bydd Asiantaeth Gofal a Thrwsio’n mabwysiadu, bydd llywodraethu da’n hanfodol.   
Lluniwyd y ddogfen hon fel arf i helpu aelodau Bwrdd gyflawni eu rolau a chyfrifoldebau wrth lywodraethu’n dda. 

Mae’r adran Llyfryddiaeth ar ddiwedd y ddogfen yn awgrymu cyfeiriadau darllen pellach ym maes llywodraethu. 

Yn ogystal, mae’n rhestru dogfennau model a ddarperir ar gais gan Care & Repair Cymru. 

Yn olaf, mae’n cynnwys holiadur hunanasesu er mwyn helpu aelodau Bwrdd i gydnabod yn y lle cyntaf os ydynt yn deall eu rôl ac yn ail i nodi pa elfennau fyddai’n elwa o hyfforddiant neu gymorth pellach.  
Os am holi ymhellach am lywodraethu neu wneud sylwadau ar y ddogfen hon, cofiwch gysylltu â Care & Repair Cymru.
Rydym yn gobeithio bydd y ddogfen yn eich helpu i ddarparu llywodraethu da ac yn ategu’r wybodaeth bydd aelodau Bwrdd yn derbyn gan yr Asiantaeth. 

Hunanasesiad
Ar ôl darllen y ddogfen, awgrymwn y dylai aelodau Bwrdd lenwi’r holiadur hwn
	Beth yw llywodraethu?


	

	Sut fyddwch yn gwneud eich gwaith archwilio?


	

	Beth yw cywirdeb (probity)?


	

	Sut fyddwch yn sicrhau bydd yr Asiantaeth yn dilyn y rheoliadau ariannol?


	

	Ydych chi’n ymwybodol o’ch rôl fel cyflogwr?

	

	Ydy’r Bwrdd yn cynnal rôl archwilio fewnol?

	

	Hoffech chi gael hyfforddiant ar wahanol agweddau o rôl aelodau Bwrdd?

	

	A sefydlwyd polisïau cadarn er rheoli risgiau a diogelu cynaladwyedd cyllid?

	

	Fyddwch chi’n derbyn deunydd prydlon, clir a chywir ar gyfer cyfarfodydd Bwrdd?


	

	Oes polisi clir i helpu i reoli cyfrinachedd a gwrthdaro diddordebau?


	

	Ydy’r Bwrdd yn llywodraethu?


	


Llyfryddiaeth
Achieving excellence in governance – A guide to the National Housing Federation’s support for Board Members – National Housing Federation 

Llawlyfr Aelodau Bwrdd – Cartrefi Cymunedol Cymru

The Essential Trustee – Charity Commission 

Good Governance - A Code for the Voluntary and Community Sector
Cyhoeddiad cyntaf: Mehefin 2005. ACEVO, Charity Trustee Networks, ICSA, NCVO ar ran The National Hub of Expertise in Governance

The Good Governance Standard for Public Services – The Independent Commission for Good Governance in Public Services 

Good Practice Guide on Governance – Cartrefi Cymunedol Cymru
Good Governance – A Code for the Voluntary and Community Sector ACEVO – Charity Trustee Networks 

The Governance of Voluntary Organisations – Cornforth 2003 

The Hallmarks of an Effective Charity – The Charity Commission 
Llywodraethu Da – pecyn gwybodaeth ac arferion da ar gyfer y sector gwirfoddol – Interlink a Gweithredu Gwirfoddol Merthyr Tudful (CD)
Arolwg Cyflwr Tai 1986

Llawlyfr Llywodraethu Integreiddiedig – llawlyfr ar gyfer swyddogion gweithredol ac anweithredol cyrff iechyd – Chwefror 2006 – Yr Adran Iechyd
Jargonbuster - Charities Evaluation Services

Rheoli a Llywodraethu Asiantaeth Gofal a Thrwsio Rhondda Cynon Taf - Grŵp Tai Cymunedol Cynon Taf
The pre-history of Home Improvement Agencies – Nigel Appleton, Contact Consulting
The Principles of Good Governance – The National Housing Federation Guide of Governance 

Quality and evaluation in voluntary and community organisations.  Guidance paper 3.  Key terms and definitions - Charities Evaluation Services

Dogfennau model gan Care & Repair Cymru
 1

Egwyddorion llywodraethu da - 


Safonau Llywodraethu Da ar gyfer Gwasanaethau Cyhoeddus
 2
Egwyddorion llywodraethu da – Cod Llywodraethu’r Ffederasiwn Tai Cenedlaethol
 3
Egwyddorion Nolan  

 4
Rheolau Sefydlog ar gyfer Asiantaeth Gofal a Thrwsio
 5
Cyngor ar y Cod Hunanreoli ar gyfer cyrff sy’n codi arian gan y cyhoedd
 6
Cofrestr Asedau
 7
Protocol Aelodau Bwrdd a Datganiad Diddordebau
 8
Pecyn Gwybodaeth Aelodau Bwrdd
 9
Disgrifiadau swyddi cadeirydd, is-gadeirydd & trysorydd
10

Cynnal cyfarfodydd
11
Amodau swyddi swyddogion anrhydeddus 

12
Y Cylch Llywodraethu Da 

Anfonwch y dogfennau isod drwy’r post/ebost (rhifau yn unig)
……………………………………………………………………………………………………………………………………………….

……………………………………………………………………………………………………………………………………………….

Enw ……..……………………………………………………………………………………………………………………………….

Asiantaeth …………………………………………………………………………………………………………………………….

Cyfeiriad ……………………………………………………………………………………………………………………………….

……………………………………………………………………………………………………………………………………………….

……………………………………………………………………………………………………………………………………………….
ffôn ……………………………………………..  ebost …………......………………………………………………………..
Anfonwch at:





Care & Repair Cymru




Tŷ Norbury, Heol Norbury




Caerdydd  CF5 3AS





ffôn  029 2057 6286





ebost  enquiries@careandrepair.org.uk 
� The Governance of Voluntary Organisations - Cornforth 2003


� The Principles of Good Governance – The Good Governance Standard for Public Services   


  a The Principles of Good Governance – National Housing Federation Guide of Governance


� Arolwg Cyflwr Tai 1986


� The pre-history of Home Improvement Agencies – Nigel Appleton


� Amodau Grantiau Safonol Llywodraeth y Cynulliad Adran 10


� The pre-history of Home Improvement Agencies – Nigel Appleton


� Atodiad 1, Concordat rhwng Care & Repair Cymru ac Asiantaeth

